
Seduta ta' I-24 ta' Frar, 2011

Citazzjoni Numru. 244/2000/1

Maria Edwina SPITERI

VS

Frans u Carmen konjugi AGIUS

[I-Qorti:

Rat I-Att ta¢-Citazzjoni mressaq fit-8 ta’ Frar, 2000, i bih u
ghar-ragunijiet hemm imfissra, I-attri¢i talbet li din il-Qorti
(@) ssib li I-imharrkin, jew min minnhom, ma ghandhom |-
ebda dritt li jhallu kamra fuq il-bejt tal-post bin-numru
hamsa u ghoxrin ittra “A” (25”), Triq ir-Rebha, I-Isla, liema
kamra huma tellghu bla ebda jedd; (b) tordna lill-imharrkin
inehhu  |-imsemmija kamra fiz-zmien li joghdobha
tiffissalhom; u (¢) fkaz li l-imharrkin jongsu li jnehhu I-

kamra fiz-zmien lilhom moghti, tawtorizzaha biex tnehhi hi
l-imsemmija kamra bi spejjez ghall-imharrkin. Talbet ukoll
l-ispejjez;

Rat in-Nota tal-E¢¢ezzjonijiet imressqa mill-imharrkin fil-25
ta’ Frar, 2000, li biha lagghu ghall-azzjoni attri¢i billi,
b’'mod preliminari, galu li ¢-Citazzjoni ma tiswiex ghaliex
ladarba [-attri¢i hija mizzewga jmissha tressqget ukoll minn
zewgha u mhux minnha wahedha, u wkoll huma
m’humiex il-kontraditturi legdittimi tal-azzjoni attri¢i ghaliex
m’humiex is-sidien tal-ambjenti fejn inbniet il-kamra. Fil-
mertu, lagghu billi qalu li l-azzjoni attrici waqghet billi
ghadda z-zmien ladarba |-kmara kien ilha li ttellghet aktar
minn erbghgin sena, u wkoll li I-pretensjonijiet tal-attrici
ma jiswewx ghaliex hija ma kinitx sid il-bejt tad-dar li xtrat,
u, fkull kaz, ladarba |-kamra kienet diga’ ttellghet fiz-
zmien li hija kisbet id-dar, ma kellhiex izjed minn jedd li
tingeda bil-bejt li kien ghad hemm disponibbli biex tonxor
u biex ittella’ antenna tat-televizjoni u tistalla tank tal-ilma;

Rat id-dikjarazzjoni maghmula mill-avukat tal-attrici waqt
is-smigh tat-3 ta’ April, 2000*, u dik maghmula mill-avukat
tal-imharrkin wagqt is-smigh tat-23 ta’ Ottubru, 20007, li
biha rtiraw |-ewwel zewg eccezzjonijiet preliminari
taghhom;

Rat id-degriet taghha (diversament presjeduta) tat-23 ta’
Ottubru, 2000, li bih hatret lill-Avukat Greta Mifsud Agius
bhala Assistent Gudizzjarju biex tigbor il-provi tal-partijiet,
liema degriet inbidel b’iehor tal-20 ta’ Marzu, 2003, fejn
inhatret [-Avukat Mariella Schembri Gonzi bhala Assistent
Gudizzjarju sostitut, u mill-gdid b’degriet iehor tal-4 ta’
Frar, 2004*, fejn inhatret I-Avukat Maria Dolores Gauci;

Rat ix-xhieda mressga mill-partijiet quddiem I-Assistent
Gudizzjarju;

! Pag. 15 tal-process
% Pag. 16 tal-process
% Pag. 68 tal-process
* Pag. 81 tal-process

Rat id-degriet taghha tas-17 ta’ Mejju, 2007°, li bih tat
zmien lill-partijiet biex iressqu s-sottomissjonijiet taghhom
bil-miktub;

Rat in-Nota ta’ Sottomissjonijiet imressqa mill-attrici fit-12
ta’ Novembru, 2007°;

Rat id-dikjarazzjoni maghmula mill-gharef difensur tal-
imharrkin waqt is-smigh tal-24 ta’ Jannar, 2008, |i biha
irrinunzjaw ghall-fakulta’ li jressqu sottomissjonijiet’;

Rat |-atti kollha tal-kawza;

Rat id-degrieti taghha li bihom halliet il-kawza ghas-
sentenza,;

Ikkunsidrat:

lIli din hija azzjoni dwar jedd ta’ uzu ta’ bejt u ghal tnehhija
ta’ bini abbuziv. L-attri¢i xtrat post fil-livell tat-triq izda, fil-
kuntratt tax-xiri-u-bejgh, inghatat il-jedd ta’ uzu tal-bejt ta’
blokka appartamenti li tmiss mal-post mixtri minnha, biex
ikollha fejn tonxor hwejjigha, tistalla tank tal-ilma u
twahhal antenna ghat-television. Minhabba li hija tghid li
fil-parti mahsuba biex hi tezercita |-jedd taghha |-imharrkin
bnew kmajra bla permess u qeghdin jilgghuha milli
tezercita’ dak il-jedd, trid li I-Qorti tordnalhom Ii jnehhu I-
kamra u jhallulha fejn twahhal il-hbula tal-inxir taghha;

lli ghal din l-azzjoni, I-imharrkin lagghu b’e¢¢ezzjonijiet
preliminari dwar is-siwi tal-Att ta¢-Citazzjoni u dwar jekk |-
azzjoni messhiex saret kontra taghhom. Fil-mertu, lagghu
billi galu li I-azzjoni attri¢i waqghet biz-zmien, ghaliex il-
kamra li tilminta minnha kien ilha li nbniet aktar minn
erbghin sena, u ghaliex ladarba dik il-kamra kienet diga’
mibnija meta l-attri¢i xtrat il-post u ladarba I-attrici ma
Kinitx sid |-arja tal-bejt, kellha biss jedd i tingeda bil-bejt kif

® Pag, 187 tal-process
® Pagg. 189 sa 195 tal-process
" Pagg. 177 sa 185 tal-process

inhu biex titla’ tonxor fuqu, biex tistalla tank tal-ilma u biex
ittella’ antenna ghat-televizjoni. Waqt is-smigh tat-23 ta’
Ottubru, 2000, I-imharrkin irtiraw |-ewwel Zewg
eccezzjonijiet preliminari taghhom;

i mill-fatti li johorgu mill-atti tal-kawza jirrizulta li permezz
ta’ kuntratt tas-26 ta’ Gunju, 1992°, fl-atti tan-Nutar Marco
Farrugia, l-attrici kisbet minghand Maria Antonia Gerada
(li kienet gieghda tidher fuq I-att kemm fiisimha u kif ukoll
fisem uliedha) il-fond terran numru hamsa u ghoxrin ittra
“‘A” (25A), Triq ir-rebha, I-Isla, bil-patti u I-kundizzjonijiet
hemm imfissrin. Fiz-zmien li sar il-kuntratt, il-post kien
suggett ghal koncessjoni enfitewtika li kienet taghlaq f'xi
sitt snin. ll-post li kien jigi taht bini iehor tal-istess
bejjiegha. Fil-kuntratt, l|-attrici nghatat il-jedd li twahhal
tank tal-ilma u aerial tat-television fuq bejt li kien proprjeta’
tal-istess bejjiegha u li wiehed jitla’ ghalih minn blokka bini
bin-numru hamsa u ghoxrin (25), fl-istess trig. Qabel xtrat
il-post, |-attri¢i kien ilha sentejn toqghod fih ma’ zewgha;

[lli I-attrici u zewgha nfirdu legalment bis-sahha ta’ kuntratt
pubbliku tal-ewwel ta’ Dicembru, 1994°, u zewgha
assenjalha kull sehem li huwa seta’ kellu fl-istess post;

[lli I-imharrkin joqoghdu fl-appartament numru erbgha (4)
tal-blokka bin-numru hamsa u ghoxrin (25) fug imsemmija.
L-imsemmi appartament jigi sewwasew fuq il-post mixtri
mill-attrici. Huma ilhom jghixu fil-post sa mill-1959 b'titolu
ta’ kera wara li kien ghalaq i¢-Cens li kienu jhallsu lil
Gerada™. L-imharrek jistgarr li kien hu li bena I-kamra tal-
injam xi sena wara li dahal joqghod fil-post u wara li kien
ghazel il-parti tieghu mill-bejt u Zammha ghalih™, u ma
talabx permess minn sid il-post biex jibniha'?;

llli I-blokka fiha seba’ (7) appartamenti kollha mikrija u I-
kerrejja kollha jingdew mill-bejt tal-istess blokka fejn I-
imharrek bena I-kamra®™.  Bejniethom, il-kerrejja tal-

8 Pagg. 13 — 4 tal-process

° Dok “MS1”, fpagg. 28 sa 30 tal-process

10 Xhieda tieghu 8.1.2002, fpag. 32 tal-process

! Xhieda tieghu 27.2.2002, fpag. 39 tal-process

12 Xhieda tieghu 10.7.2003, fpag. 78 tal-process

13 Xhieda ta’ Giovanna Valentino 20.6.2002, fpag. 52 tal-process

appartamenti gablu liema parti mill-bejt jintuzaw minn kull
wiehed minnhom, ghalkemm mhux dejjem nagsu xi
kwestjonijiet. Biex I-attri¢i titla’ fuq il-bejt, trid tohrog minn
darha u titla’ mit-tarag komuni tal-blokka tal-appartamenti.
Hija tippretendi li I-jedd taghha tal-uzu tinsab f'parti mill-
bejt fejn fparti minnha hemm mibnija I-kamra tal-

imharrkin'*:

[lli I-kamra hija mibnija minn gafas tal-injam miksi fil-gnub
u s-saqaf bi pjanc¢i tal-corrugated sheeting. Il-kamra
tistrieh ma’ hajt u tinsab f'genb tal-bejt tal-blokka. 1l-kamra
wiesgha xi zewg metri w nofs, fonda metru w nofs u
m’oghla seba’ filati fl-oghla parti taghha mal-imsemmi
hajt™. Il-kamra ghamlet xi zmien tintuza bhala gallinar'®.
Meta l-attrici giet biex tuza |-bejt ghall-inxir, I-imharrek
lagaghha u kien hemm inc¢identi bejniethom li spiccaw
ukoll quddiem il-Qorti*’. L-imharrek u whud mill-kerrejja
tal-appartamenti jghidu li I-attrici m’ghandhiex jedd tonxor
fuq il-bejt u li fdarha hija ghandha zewgt ibtiehi. L-attrici
tghid li I-imharrkin hadulha |-wisgha mill-bejt li kien
disponibbli lilha biex fih tista’ tonxor billi zammew
ghalihom id-doppju tal-wisgha li ghandu kulhadd®®, u hi,
biex tonxor, trid tissellef wisgha minghand haddiehor (li
joqghod fdar fil-qrib) u tghid li thallas ghal din I-
ghajnuna™;

llli din il-kawza nfethet fi Frar tal-2000;

llli I-konsiderazzjonijiet ta’ natura leqgali li [-Qorti jehtigilha
taghmel f'din il-kawza jintrabtu, b’mod ewlieni, mal-ahjar
apprezzament tal-jedd ta’ uzu moghti lill-attri¢i bis-sahha
tal-kuntratt li bih kisbet il-post taghha. Dan jinghad
ghaliex it-talbiet taghha f'din il-kawza jinbnew fuq dak il-
jedd, ghalkemm hija timplika wkoll li raguni ohra ghat-
talba taghha li titwaqga’ I-kamra mibnija mill-imharrkin hi li
dik il-kamra ttellghet bla permess la mis-sid u langas mill-
awtoritajiet kompetenti;

* Dok “MES2”, fpag. 140 tal-process

5 Dok “A”, fpag. 54 tal-process

'8 Xhieda tal-imharrek 10.7.2003, fpag. 76 tal-process
7 Xhieda taghha 20.9.2002, fpag. 61 tal-process

18 Xhieda taghha 18.3.2005, fpagg. 111 — 2 tal-process
1% Xhieda taghha 1.6.2004, fpag. 88 tal-process

llli I-jedd ta’ uzu huwa jedd reali fug hwejjeg haddiehor, u
dan safejn huwa mehtieg ghall-htigijiet ta’ min favur tieghu
inhalaq dak il-jedd u tal-familja tieghu®®. Dan ifisser ukoll li
min, bhall-attri¢i, jinghata |-jedd ta’ uzu tal-bejt, ma jkunx
sar sid tieghu u langas komproprjetarju. Kemm hu hekk,
il-jedd ta’ uzu tgabbel ma’ servitu’ mhux kontinwa u li ma
tidhirx**, u ghalhekk jghoddu ghalih ir-regoli |i jghoddu
dwar is-servitu’, b’'mod partikolari ghal dak li jirrigwarda t-

tifsir u l-estensjoni li jisthogqgilhom jinghataw?®*;

lIli ghal dak li jirrigwarda I-jedd tal-uzu moghti lill-attrici,
jidher sewwa mill-atti tal-kawza li I-klawsola tal-kuntratt |i
ta lill-attrici  |-jedd tal-uzu tal-bejt tal-blokka ta’
appartamenti ma tispecifikax b’reqqa dak il-jedd u langas
fejn kellu jkun ezercitat. L-attrici tishaq li meta kien se’ jsir
il-kuntratt tax-xiri tal-post taghha, hija kienet ghamlitha
¢cara mas-sid(ien) li biex tixtri |I-post riedet tinghata jedd li
tuza I-bejt tal-blokka ta’ appartamenti li jigi fuq dak il-post.
Inzerta li s-sid(ien) tal-post li xtrat |-attric¢i u s-sid(ien) tal-
blokka kienu l-istess persuni, il-familja Gerada. Gara
wkoll li, fiz-zmien |i kien sar il-kuntratt, il-blokka kollha
kienet okkupata b’nies li kellhom titolu ta’ enfitewsi i
jaghlaqg jew ta’ kera, izda li Ikoll kienu diga’ jinqdew bil-bejt
tal-blokka ghall-ntigijiet taghhom. Inzerta wkoll li, sa minn
bosta snin gabel ma sar il-kuntratt tal-attrici, I-kamra li kien
jingeda biha I-imharrek (dak iz-zmien kien juzaha bhala
gallinar, jew ahjar, loft ghall-hamiem) kienet f'genb tal-bejt
u l-attri¢i ratha gabel resqet ghall-kuntratt meta telghet
ma’ perit biex tara X hemm,;

i I-attrici tghid li l-awtri¢i taghha — Maria Antonia Gerada
— kienet qaltilha li kellha tmur tara “liema hi I-parti vakanti.
... Sib bicca fuq l-arja tad-dar tieghek mhux fuq tal-
ohrajn”®. Hija tghid li, fid-dawl ta’ dan il-kliem, kienet
telghet fuq il-bejt b’perit maghha, kellmet lil wahda mill-
inkwilini tal-appartamenti — semmiet lil wahda Giovanna

2 Art. 392(1) tal-Kap 16

Z p.A. TM 6.5.2004 fil-kawza fl-ismijiet Joseph Buhagiar et vs George Micallef et
* Mag. (Gh) AE 28.10.2008 fil-kawza fl-ismijiet Av. Grazio Meréieca et vs Alan
Tabone et (mhix appellata)

2 Xhieda taghha 3.5.2005, fpag. 134 tal-process

Valentino® — u acéertat li |-bic¢a tal-bejt li ma kinitx
tintuza ghall-inxir (izda biss biex “jittawlu minnha”) kienet
dik li tigi taht xi kmamar tal-post i xtrat, izda fejn inzerta
wkoll fug parti minnha tinsab il-kamra tal-imharrkin. L-
attri¢i tghid li, bis-sahha ta’ dak il-kliem, u fuq il-bazi ta’
pjanta li hija tghid li fasslet bl-ghajnuna tal-perit taghha
f'dak iz-zmien, resqet ghall-kuntratt u kien definit il-jedd
taghha fuq il-bejt;

llli ma hemmx dubju li I-kuntratt ma jispecifika bl-ebda
mod fliema naha tal-bejt |-attri¢i nghatalha |-jedd tal-uzu.
Langas ma hemm dubiju li fuq l-istess bejt ma kienu saru I-
ebda marki jew gsami li juru fejn dak id-dritt tal-attri¢i (jew
imqgar tal-okkupanti tal-appartamenti) seta’ jew messu jkun
ezercitat. Intwera li, sa gabel ma danlet fix-xena [-attrici, I-
istess okkupanti kienu waslu farrangament bejniethom
dwar kif jinqdew bil-bejt, u dan Il-arrangament kien
imhares, ghalkemm ma jistax jinghad li kollox kien ward u
zahar. L-attrici tilminta li kien tabilfors fin-naha identifikata
minnha |i |-jedd taghha kellu jitgawda, u dan tghidu
ghaliex meta wiehed iqis il-firxa (l-area) li ghandhom
“fidejhom” I-imharrkin, din tigi dags id-doppju ta’ kull firxa
li “ghandhom fidejhom” I-okkupanti |-ohrajn;

lIli xieraq jinghad f'dan il-waqt li I-kwestjoni li tohrog ghall-
istharrig quddiem din il-Qorti m’hijiex wahda fejn il-jeddijiet
tal-uzwarja (l-attri¢ci) geghdin jitgabblu jew jitkejlu mal-
jeddijiet tas-sid, izda wahda fejn il-jedd tal-uzwarja jinsabu
fkuntrast ma’ dawk ta’ persuni onhrajn li, bhalha, huma
uzwarji wkoll. F’dan il-qafas, jinghad li huwa accettat li “Il
titolare del diritto d’'uso ha diritto di scegliere il mezzo
migliore per sfruttare il bene: tale facolta™ puo
estrinsecarsi anche nell'appropriazione dei frutti che
normalmente spettano al proprietario, limitatamente alle
necessita’ personali”®®>. Madankollu, “L’atto di cosituzione
puo’ restringere [l'ambito del godimento spettante
all'usuario, purche’ cio™ non incida sulla natura e sulla

tipicita® del diritto reale in esame”®;

 Pagg. 109 — 110 tal-process
* G, Alpa & V. Mariconda Codice Civile Commentato (2a Ediz, 2009) pag. 2601
% 3. palermo L'uso e I'abitazione (1982) § 147

lIli meta wiehed iqgis ix-xhieda li harget matul is-smigh tal-
kawza, wiehed isib li, fil-bi¢¢a I-kbira minnhom, hareg li
kien hemm rezistenza ghall-ghazla maghmula mill-attri¢i
dwar il-jedd innifsu moghti lilha fil-kuntratt u wkoll dwar
fejn dehrilha li kellha taghzel biex tezer¢itah. Min-naha
tal-imharrek, din ir-rezistenza kienet fis-sura ta’
oppozizzjoni aktarx vjolenti u ta’ theddid, li wasslet biex
effettivament |-attric¢i ma ezercitatx il-jedd taghha u kellha
ddur ghall-ghajnuna ta’ haddiehor biex imqgar tkun tista’
tonxor hwejjigha band’ohra. Madankollu, m’huwiex
dubitat bl-ebda mod li I-attri¢i inghatat il-jedd li tuza I-bejt u
li dan sar mis-sid tal-post li kienet taf li dak |-ghoti kien se’
jahbat ras imb’ras mal-jedd diga’ ezistenti favur I-imharrkin
u l-okkupanti kollha tal-blokka tal-appartamenti li taghhom
il-bejt huwa komuni. L-ebda oppozizzjoni ma tiswa biex
iggib fix-xejn dak il-jedd taghha. Izda I|-Qorti tqis i,
minkejja li hadd ma jista’ jichad il-jedd ta’ uzu fl-attri¢i, u
wisq anqas li xi hadd jithalla jgibu fix-xejn billi jdur ghall-
img@iba arroganti u ta’ sfida, langas ma jirrizulta bhala
pruvat dak li tallega [-attrici — jigifieri li I-jedd tal-uzu
taghha jrid tabilfors ikun ezercitat fuq dik il-parti tal-bejt
fejn tippretendi hi;

llli din il-fehma harget ¢ara mix-xhieda ta’ wiehed mis-
sidien li bieghlha I-post u li kien fizikament prezenti meta
sar il-kuntratt. Dan kien kategoriku meta gal li kulma kien
miftehem bejn l-attrici u ommu kien tnizzel kollu fil-
kuntratt. “Ftehim iehor ma kienx hemm barra li hemm fil-
kuntratt. L-avukati ngibuhom u n-nutar gibnih biex dak li
jintgal fl-ahhar mill-ahhar jinkiteb b’mod kontrattwali. L-
iskop li ahna gibna l-avukat taghna kien Ii I-ftehim |i jsir
verbalment jinkiteb fkuntratt. U dan hu I-ftehim.
Ghalhekk gie l-avukat. Ma hemm xejn izjed. ... Kull ma
ftehimna nkiteb fil-kuntratt u ma hemm xejn izjed. Kieku
sar, jiena kont nesigi li jkun fil-kuntratt. ... Jiena konvint li
hemm post fejn tonxor ghax kieku ma ghamilniex dan il-
kuntratt. Konvint li hemm post fejn tonxor, konvint li
hemm post fejn taghmel aerial "*’. Bi kliem dagstant
kategoriku, ma jifdalx wisq dubju dwar kif tassew graw |-
affarijiet u kemm il-pretensjoni tal-attrici li tinqeda bil-jedd

% Xhieda ta’ Joseph Gerada 23.1.2006, fpagg. 162 — 3 tal-process

tal-uzu tal-bejt tabilfors fil-bicca fejn hemm il-kamra
mibnija mill-imharrek ma tidhirx li hija wahda misthoqqa;

[lli fis-sottomissjonijiet taghha, I-attri¢i tghid li x-xhieda taw
verzjoni mxaqilba tal-fatti minhabba li kienu mbezza’ mill-
imharrek. 1zzid tghid li I-imharrek innifsu wara b’'imgiebtu
waqt is-smigh tal-kawza kemm huwa bniedem li jimxi bl-
isfidi u t-theddid. IlI-Qorti fliet sewwa |-provi mressqga
(minkejja li  x-xhieda ma nstemghux direttament
guddiemha) u ma tistax tonqos li tinnota kemm tassew |-
imgiba tal-imharrek hija wahda li tixhed sens ta’ arroganza
li turi ghaliex ir-relazzjonijiet bejnu u I-attri¢ci hadu daqqa I
isfel tul is-snin. Ma teskludix langas li x-xhieda |-ohrajn li
ttellghu jixndu wkoll jista’ kellhom xi interess li ma jurtawx
lill-imharrek minhabba li jridu jhabbtu wi¢chom mieghu
kuljum. lzda ma jistax jinghad l-istess ghax-xhud Gerada.
Dan wera li ma kellu minn hadd mill-partijiet, u li kien sod
fil-fehma tieghu i jghid [-affarijiet kif inhuma bla ma
jxagleb lejn l-ebda parti. Bhala wiehed mis-sidien tal-post,
imbaghad, ma jistax jinghad li kellu xi interess li jixhed b’xi
parzjalita’;

Il I-Qorti langas jidhrilha li jiswa I-argument tal-attrici dwar
jekk il-kamra nbnietx minghajr permessi tal-awtoritajiet u
minghajr ir-rieda tas-sid. Fl-ewwel lok, dik il-kamra kienet
inbniet bosta snin gabel ma nhalaq il-jedd tal-uzu tal-bejt
favur l-attrici. Fit-tieni lok, gabel ma I-attri¢i xtrat il-post
taghha u sar il-kuntratt fejn inhalaq il-jedd imsemmi, hija
telghet fuq il-bejt u rat il-kamra u kienet taf (dejjem skond
ma qalet hi) li I-parti tal-bejt fejn tippretendi li twahhal il-
hbula tal-inxir kienet se’ tigi sewwasew fejn hemm dik il-
kamra. L-anqas li setghet taghmel kien li, dak inhar tal-
kuntratt, tishaq li jitfisser ¢ar u sewwa fejn kellha I-jedd li
tezercita I-uzu tal-bejt. Fit-tielet lok, il-fatt innifsu li I-kamra
nbniet bla ma nkisbu I-permessi mill-awtoritajiet (jekk dan
kien mehtieg jew preskritt li jsir fiz-zmien li ttellghet il-
kamra) ma jaghtix, wahdu, lill-attri¢i interess guridiku i
jsejjes I-ilment taghha tal-ksur tal-jedd taghha tal-uzu tal-
bejt?®.  Il-kejl m’huwiex jekk il-kamra ttellghetx bil-
permessi, izda jekk, imqgar jekk ittellghet bil-permessi

% Ara App. Civ. 5.10.2001 fil-kawza fl-ismijiet Joseph Attard et vs Paul
Baldacchino et

kollha, il-jedd li I-attri¢i tuza I-bejt thaggasx minhabba dik
il-kamra. Fir-raba’ lok, ma ntweriex li I-kamra nbniet
kontra r-rieda tas-sid jew li, meta kienet mgharrfa, hadet xi
passi biex tordna lill-imharrek jerga’ jhottha;

llli fid-dawl tacé-¢irkostanzi kollha li johorgu mill-atti tal-
kawza u tal-konsiderazzjonijiet tad-dritt li saru aktar gabel,
din il-Qorti ma ssibx li ghandha tilga’ I-ewwel talba attrici
kif maghmula. Ma tarax li hemm raduni tajba ghaliex il-
jedd tal-uzu moghti lilha fil-kuntratt irid tabilfors jitwettaq
fdik il-parti tal-bejt fejn hemm il-kamra jew ghaliex il-bini
tal-kamra nnifsu huwa xi ghamil li jxejjen il-jedd taghha. |I-
Qorti tqis li, kaz bhal dan, jghoddu r-regoli ta’ bonvicinat li
japplikaw f'gaghdiet bhal dawn, ghalkemm tifthem |i ma
tantx jidher facli li |-partijiet jafu jaslu bil-kelma t-tajba biex
isibu arrangament xieraq bejniethom u ghas-sudisfazzjoni
taghhom it-tnejn. |zda |-Qorti ssib li langas m’huwa I-kaz li
tordna r-rimedju drastiku li talbet I-attrici, ghaliex ma
jirizultax li l-attrici wriet kif mistenni li kellha I-jedd i
tezegwixxi d-dritt taghha proprju kif u fejn minnha pretiz;

lIli ghalhekk, langas it-talbiet I-ohrajn ma sejrin jintlaqghu,
ghaliex dawn jintrabtu max-xorti u s-siwi tal-ewwel wahda;

llli dwar it-tielet eccezzjoni tal-imharrkin, din il-Qorti tqis i,
fid-dawl tal-fehmiet taghha fil-mertu, ma hemmx ghalfejn
tidhol fil-fond biex tistharrigha. Madankollu jidhrilha li dik I-
ecctezzjoni ma hix tajba, u dan ghaliex |-imharrek innifsu
stgarr li huwa kerrej tal-appartament u tal-benefikati u I-
accessorji tieghu. Kerrej ma jzommx il-haga fismu u
ghalhekk ma jistax jippreskrivi favur tieghu nnifsu, jghaddi
kemm jghaddi Zzmien®®, sakemm ma jibdilx it-titolu tieghu
minhabba oppozizzjoni li huwa jkun ghamel ghall-jedd tas-
sid®. Bl-ebda tigbid tal-immaginazzjoni ma hareg li I-
imharrkin qatt imxew b’dan il-mod;

Ghal dawn ir-ragunijiet, il-Qorti gieghda taqgta’ u tiddeciedi
I-kawza billi:

2 Art. 2118 tal-Kap 16
% Art. 2119 tal-Kap 16

Tichad it-talbiet tal-attrici kif imressga bili ma

jirrizultawx misthoqqa fil-fatt u d-dritt, bl-ispejjez kontra
taghha.

< Sentenza Finali >

